
				এই পাতাটির মুদ্রণ সংশোধন করা প্রয়োজন। 
S (፩ Q রবীন্দ্র-রচনাবলী
ফলিবে, তাহা আমি জানি না, কিন্তু তাহার দৃষ্টান্ত যে ইতিহাসের অমূল্য সম্পদ হইয়া থাকিবে, সেই বিষয়ে আমি নিঃসন্দেহ। কুরুক্ষেত্র যুদ্ধে পার্থের মন অবসন্ন হইয়া পড়িলে শ্ৰীকৃষ্ণ তীহাকে যে উপদেশ দিয়াছিলেন, এই সম্পর্কে তাহাই আমার মনে হইতেছে। আমরা তাহার সংকল্পে কোনো দুর্বলতা প্রকাশ করিলে, তাহা আমাদের পক্ষে গৌরবের বিষয় হইবে না। পণ্ডিত রামচন্দ্র শৰ্মা তাহার কর্তব্য ভালোই জানেন, তিনি আরও জানেন যে, “নিজ নিজ বিশ্বাসের জন্য জীবন উৎসর্গ করাও বাঞ্ছনীয়।”
আনন্দবাজার পত্রিকা
SS Vsi So8S
যে কণ্ঠ ইংরাজি ভাষায় নূতন শক্তি সঞ্চার করিত তাহা আজ নীরব হইয়াছে। ইংরাজি সাহিত্যানুরাগীদের মধ্যে আমি তঁহার মৃত্যুতে আন্তরিক শোক প্রকাশ করিতেছি।
শান্তিনিকেতন ১৮ জানুয়ারি
আনন্দবাজার পত্রিকা
G. S S 8S
পঞ্চম জর্জ
এত অকস্মাৎ ব্রিটিশ সাম্রাজ্যের উপর যে শোকভার নিপতিত হইয়াছে, আমরা সকলেই তাহার অংশ গ্ৰহণ করিতেছি। সম্রাট পঞ্চম জর্জের এই পরলোকগমন ব্রিটিশ প্রজামণ্ডলীর নিকট কেবল একটা ক্ষতি নহে, তদপেক্ষাও অধিক। কেননা সমগ্র জগৎ আজ একজন প্রকৃত বিশ্বশাস্তিকামীকে হারাইল।
শাস্তিনিকেতন ২১ ফেব্রুয়ারি ১৯৩৬
আনন্দবাজার পত্রিকা
br A|q y\S08 S
• দেবেন্দ্রনাথ ঠাকুর ।
S
বাল্যকাল হইতে একটা জিনিস। আমি বিশেষ করিয়া লক্ষ্য করিয়াছি যে অসংখ্য কর্মের ভিতরেও আমার পিতা নিজেকে আশ্চর্যরূপে স্বতন্ত্র করিয়া রাখিয়াছেন। এই শক্তি লইয়াই তিনি জন্মিয়াছিলেন- তাহার চরিত্রের ইহাই ছিল প্রধান বৈশিষ্ট্য। সাংসারিক প্রয়োজন, ঐশ্বর্যের আড়ম্বর, ভালোবাসা ও বন্ধুত্বের আকর্ষণ কিছুতেই তাহার চিত্তের প্রশাস্তি ক্ষুঃ করিতে পারিত না। মনে হইত যেন তঁহার অন্তরের গভীরতম প্রদেশে এক অফুরন্ত শাস্তির উৎসের সন্ধান তিনি পাইয়াছিলেন, তাহাতেই হঁহাকে এই নিঃসঙ্গতা ও স্বতন্ত্রতার অধিকারী করিয়াছিল। যখন আমার পিতামহ পরলোক গমন করেন, তখন তিনি প্রায় বিনাশের পথে আসিয়া দাঁড়াইয়াছিলেন। কিন্তু তখনও তিনি বীরের মতো ঐহিক ও সাংসারিক সমস্ত জিনিসের প্রতি একটা অনাসক্তি বজায় রাখিয়াছিলেন, আত্মার ভিতরেই তখন তিনি সত্ত্বনার সন্ধান পাইয়াছিলেন। ,
আমার দশ বৎসর বয়স অতিক্রান্ত হইলে পিতার সহিত হিমালয় প্রবাসে যাইবার সুযোগ

